
〈蚼蛆。失時者暑雨未至。胕腫蚼蛆而多病。其次羊以節。後時者。弱苗而穗蒼狼薄色而羙芒莊季裕雞肋編陝西縁邉地苦寒。種麥周𡻕始熟。以故〉

〈粘齒不可食如熈州斤麫。則以掬灰和之方能捍切。羊肉亦膻臊。唯原州二物皆美麫以紙囊送四旁為佳遺。談叢黄䳺口噤蕎麥斗夏中候黄䳺〉

〈不鳴則蕎麥可廣種也。宋劉原父詩種麥禹稷躬稼穡春秋重麥禾。勸耕聊及暇。稱力焉俟多霜風雖凄緊。日晏更清和。輕裘頗自姿。扶杖勤來〉

〈過青青已布隴芃芃在伐柯。農功欣嗣𡻕。節物嗟騰波。悵然念歸田。自顧將婆娑虞儔詩和姜總管喜民間種麥腰鐮刈晚禾。荷鋤種新麥。田家〉

〈競作苦。羔豚勞𡻕夕。翠浪愜初懷。黄雲期後穫。晴暖得天時肥瘠隨地力。賸欲觀風謡。未暇履阡陌。寧唯餠餌香。庶已鞭笞責。擬踏青州麴。釀酒邀〉

〈佳客。蘇東坡詩鴉種麥行霜林老鴉閑無用畦東拾麥畦西種。畦西種麥青猗猗畦東已作牛尾稀。明年麥熟芒攅槊。農夫未食鴉先啄。徐行俛〉

〈仰若自矜鼓翅跳踉上牛角。憶昔舜耕歷山鳥為耘。次曰。史記舜本紀。舜耕歷山。歷山之人皆讓畔。其役崩於蒼梧之野。注引傳曰。舜葬蒼梧。象為之耕。〉

〈又夏禹本紀。禹葬會稽。註引地理志云。山上有禹祠。相傳以為下有群鳥耘田。故文選註左思賦云。舜葬蒼梧。象為之耕。禹葬。會稽。鳥為之耘。先生〉

〈下筆痛快。不復撿耳。堯祖笠澤叢書云。世謂舜之在下。田于歷山。象為之耕。鳥為之耘。聖德感召也。如今老鴉種麥更辛勤。農夫羅拜鴉飛起。勸〉

〈農使者來行水。郴州重修圖志種麥行霜林老鴉尾畢逋。田間拾麥聲相呼㗸將不便豕飢腹。種在畦西行麥熟。郴民智豈𧿆不如長夏忍飢疲〉

〈荷鋤寧甘辛苦號惶月。孰知他鄉餠餌如土連村墟。蒼顔太守本耕者貽爾來牟種秋社。明年分數上有司。汝無浪費吾無欺。陳篔牎詩種麥新〉

〈榖未升陳榖罄。宵人托麥以為命。今年種麥如去年。去年滿屋今空田吁嗟皇天毋乃戾。去年浙右當死𡻕。湘中死𡨥淮死兵。留得東州僅旒綴。只〉

〈今艱食遽如斯。豈是造化有乘除。我無一語活四海。對之泣下徒霑𥚑催租官吏如束濕。里正打門急復急。安得君眼如月長。灼破麥田簔與笠。陸〉

〈游劒南集種麥墾地播宿麥。飲牛臨野池。未能貪佛日正恐失農時。矻矻鋤耰力。勤勤祝史辭。嘉平得三白。吾飽豈無期蒲壽宬心泉學詩藁種〉

〈麥荒林僻左地。時已及來年。頗學鴉種麥。可憐人代牛。莫言耒耜苦。且願甲兵休。來𡻕如旋磨。機輪向瀑流。〉鋤麥〈農桑撮要麥地〉


〈内有草鋤去尤佳。不耘鋤者。其麥少收。道僧利諭耘地苗當耙去草根。耙四畔浮土。壅於根株之側。則添陽土而壯盛。又鋤去近畔四圍草。又曰〉

